
ATAR IKO HA I ZEA

Txirrikitutik

Gure herrian aspaldidanik izan dugu gastronomiarako afizio
handia, horra herriko auzoetan dauden elkarte desberdinek

duten indarra: Aginaga, Erroizpe, Peña Pagola, Ibai-Ondo,
Andatzpe, Mahaspildegi, Aitzaga, Eguzki, Yoko-Garbi... Hala ere,
gaur egun garai batean herriko frontoian elkarte desberdinen artean
egiten ziren sukaldaritzako txapelketak ez ditugu ikusten. Orain bes-
telako txapelketak nagusitu dira, mus txapelketak esate baterako.  

1971ko irailaren 25etik urriaren 3a arte Usurbilgo Herribilduaren
Fundazioaren VI. Mendeurrena ospatu zen gure herrian eta ospaki-
zun horien artean sukaldaritza eta sagardo botatze lehiaketak egin
ziren.  Honako argazki honetan herriko frontoian ospatu zen sukal-
daritza lehiaketan parte hartu zuten zenbait herritar ageri dira.
Ezagutzen al dituzue? Hona hemen ezkerretik eskuinera lehiakideen
izen-abizenak: Felipe Aierbe, Pako Makazaga, Nikolas Zubeldia,
Joxe Mari Alduntzin, Joxe Luis Iparragirre eta Xanti Zumeta.

Zaloa Arnaiz Ibarguren. 
e-posta:  fototeka.usurbil@udal.gipuzkoa.net

Egilea Foto Dominguez, 1971ko iraila, herriko frontoia
Udal Fototeka

Noaua! hamaboskariak ez du bere gain hartzen 
aldizkarian adierazitako esanen eta iritzien erantzunkizunik.

Noaua! Kultur Elkarteko jendaurreko ordutegia:
10.00-14.00 / 16.00-20.00 astegunetan

AZALA
Noaua! aldizkaria

Euskal Herrira!

Euskal presoak

Gipuzkoako
Foru Aldundiak

diruz lagundutako
aldizkaria

Kultura sailak diruz
lagundutako 

aldizkaria

4. Orr.

6. Orr.

10. Orr.

14. Orr.

Aurkibidea

ERREPORTAJEA

Jasangarritasunari buruzko
jardunaldiak antolatu dira.

ZUTABEAN, MIKEL USABIAGA

22. Orr.EKITALDI AIPAGARRIENAK AGENDAN

12. Orr.

EUSKAL TXOKOAK MARTXAN

15. Orr.ERRETZEARI BURUZKO IKASTAROAK

16. Orr.ANDONI IRAOLA FUTBOLARIA

18. Orr.NOAUA! TXIKI BERRIZ GURE ARTEAN

BERRIEMAILEAK KALEJIRAN

PSIKIATRA JAPONIARRAK BISITAN

OHARRA: Herriko argazki zaharren bat etxean baduzu eta Noaua!ko Txirrikituko atalean ateratzea nahi badu-
zu, jar zaitez udal fototekarekin harremanetan, udaletxeko 2. solairuan gaude (9:00etatik 14:00etara).
Bestela, 943371951 telefonoan edo fototeka.usurbil@udal.gipuzkoa.net e-postan aurkituko gaituzu. Garai
bateko argazkien bidez gure herria hobeto ezagutzeko aukera izango dugu. Anima zaitez!

HERORREK ESAN

Mikel Usabiaga

Ilusioa

Z u t a b e g i l e a k : L u i s  A r a n a l d e  •  O l a t z  A l t u n a  •  A i t z i b e r  M a t x a i n  •   A i n h o a  A z p i r o z  •  A i t o r  L a n d a l u z e  • M i k e l  Us a b i a g a  

Zutabea

Lanerako ilusio pixka bat edukitzea beharrezkoa da lana
ongi egin nahi bada. Ilusioa, ordea, askotan piztu egin

behar izaten da. Halaber, asteburuetan (edo bakoitzak jai
duen egunean) ongi pasatzeak ilusioaren iturria irekitzen
lagundu dezake. Izan ere, aisialdia eta lana, bakoitza bere
neurrian antolatzen direnean izaten dira onak. Askoren iri-
tziz, urte osoan lanaren kaiolan sartu eta urtean behin egiten
diren oporren zain egotea ez dirudi asmatuena denik.

Zer egin asteburuetan? Etxean gelditu? Herriko elkartean
bazkari on bat egin? Zinera joan? Ahal izanez gero, nire uste
apalean behintzat, egunero bizi garen lekutik irten egin behar
genuke, airez aldatu. Ez dago urrutira joan beharrik. Euskal
Herrian eskaintza ezin hobeak eta asegarriak dauzkagu: itsa-
soa, mendia, lautada, kultur emanaldiak, gastronomia,...

Esaterako, Arabako Errioxatik bira bat egitea oso irtenaldi
polita gerta dakiguke. Demagun, txango hau larunbat arra-
tsaldetik igande arratsaldera antolatzen dugula. Behar bada,
gaua kanpoan pasatu behar horrek badu bere desabantaila
baina, baita bere xarma ere. Agian, denda eta zakuekin irte-
nez gero gau bateko loa antolatzea ez da hain zaila izaten.
Gainera, etxeko txikiek ongi pasatuko dute. 

Jo dezagun beraz Gasteiz aldera, har dezagun Toloñoko
mendizerrara garamatzan errepidea. Bidean, eskuin aldera,
Trebiño daukagu bisitatu nahi izanez gero, ondoren
Urizaharra eta Herrerako gaina.  Hemendik gertu, Errioxako
balkoia deritzan behatoki ikusgarria dago. Errioxako lautadaz
jabetzeko  ikusmira aproposa. Begiei gozatu bat eman ondo-
ren, Lezara jaitsiko gara. Herri polita eta lasaia. Basoerditxo
bat hartuz,  bertako jendearekin hitz eginez, adiskidetasuna
aberastu dezakegu, bihotza pixka bat “alimatzen” dugun
bitartean. Baina ez iezaiozu inori galdetu - ¿Dónde puedo
comprar buen vino?  Ni damututa nago galdera hori egiteaz.
- Aquí no tenemos nada malo, aquí tenemos vinos buenos y
mejores –erantzun zidan batek.  Kasu egin beraz.

Zerbait jan eta lo Biasterin egin dezakegu. Aparteko xarma
duen herri honetan, Erdi Aroko kale politak bisitatzeaz gain,
hurrengo egunerako chuleticas de cordero-ak eros ditzakegu.

Igande goizean ez da komeni oheari erantsita luzaz egotea.
Gosaldu eta Bilar herrixkan Hechicera trikuharria bisitatuz
eta argazkiak atera ondoren, Kripandik eta Meanotik pasa-
tuz, Bernedoko mendatera igoko gara. Utz dezagun autoa
hemen, jantzi botak eta bi orduko mendi ibilaldi dotorea
egin dezakegu. Gailurrik gailur, Peña Altaraino joan eta eto-
rri. Ibilbide egoki, ikusmira ezin hobeak dituen eta inongo
zailtasunik ez duen itzuli honek, esplika ezinezko sentsazioak
utziko dizkigu. Goiz honek ongi bukatzea mereziko lukee-
nez, asmatuena, bazkari on bat egitea litzateke. Non?
IZKIko parkean. Bernedo, Kintana eta Durruma kanpezu
(San Román de Campezo) pasa ondoren eta Korresera iritsi
baino lehentxeago dago parke hau. Su toki, iturri, komon,
jolasleku... tira! Zerbitzu guztiak dauzka. Zaila da Euskal
Herrian parekorik aurkitzea. Leku lasaia eta kokapen zoraga-
rria duen parke honetan, etxetik ekarritako ikatzaz edo ingu-
ruko mahats-egurrez baliatuz, aurreko egunean Guardian
(Biasterin) erositako “chuleticas” erre ditzakegu bertako
parriletan. Bazkaria nola osatu?  Asunto honetan, usurbilda-
rrok ez daukagu inoren lekziorik jaso beharrik eta ez noa ezer
gehiago proposatzera.

Etxerako bidea Maeztutik barrena egingo dugu; Maeztu,
Elortza, Sabando, Uribarri Harana, Kontrasta, Larraona,
Eulate eta San Martin herrixketatik pasatuz. Horrela, Lokiz
eta Ameskoetako mendilerroen arteko bailara ikusgarriaz
gozatzeko aukera izango dugu. Segidan, Urbasako pagadie-
tan barna garamatzan errepidea hartuz, Bioitza kanpinean
zintzurra bustiz edo gazta bat erosiz, ilunabarreko zazpiak
aldera etxean egon gintezke. 

Zer? Bihar lanera joateko ilusiorik bai?  Beno irakurle, gal-
dera honen ondoren, somatzen dut etsipenezko irribarrea
egin duzula. Badakit bihar lanera joateko ilusiorik ez dauka-
zula, halaber, datorren astebururako ilusiorik ez bazaizu falta,
gaitzerdi. 

OHARRA: Ibilaldi hau egiteko, Euskal Herriko mapa eta Eusko
Jaurlaritzak argitaratutako (7 zenbakia)  Arabako Errioxa eta
Toloño mendikatea mapa, lagungarri izan ditzakezu. 

IKA MIKA ATALEAN PARTE HARTU NAHI BADUZU, GOGOAN IZAN IDATZIAK GEHIENEZ 2.000 KARAKTERE IZANGO DITUELA.
IKA-MIKA BAT BAINO GEHIAGO IRISTEN BADA, NOAUA!k IDATZI HORIETAKO BAT HURRENGO ALE BATEAN

ARGITARATZEKO ESKUBIDEA IZANGO DU.
NOAUA!k ez du bere gain hartzen IKA MIKA atalean adierazitako esanen eta iritzien erantzunkizunik. 

Hurrengo alea: Urriak 10. Idatzia ekartzeko azken eguna: Urriak 3. 
Postaz: Noaua! Kultur Elkartea - Borda Berri, 3 Eguzkitzaldea - 20170 Usurbil  

e-posta bidez: noaua.k.e@euskalnet.net

KONTZEJU TX IK I A

Ika-mika

Usurbilgo Udala antolatzeko
plenoa uztailean egin zen.
Batzordeak era ezberdinean

izendatu badira ere, funtsean aurreko
batzordeen lekua betetzera datoz. Ez dela
aldaketa sakonik eman, alegia. 

Plenotik uztailean pasa zen batzordeen
gaia. Irailaren 15ean EAk aurkezturiko
proposamena aurrera atera zen. Eta uztai-
laren 29an eginiko plenoan, EAJ-PNV
alderdiak batzorde informatzaileetarako
izendatu dituen partaideen berri eman
zuen. Hona hemen, batzordeen zein
batzordeetako buruen zerrenda:

- Hirigintza eta Ingurugiroa 
Batzorde buru, Salome Portu (EA).
- Zerbitzuak, obrak, kontratazioak 
Batzorde buru, Salome Portu (EA).
- Ongizatea
Batzorde buru, Josune Urkia (EA).
- Soziokultura Sustapena
Batzorde buru, Ibon Beristain (EA).
- Garapen Ekonomikoa, Nekazaritza
Batzorde buru, Imanol Zubiondo (EA).
- Pertsonala
Batzorde buru, Luis Mari Ormaetxea (EA).
- Ogasuna
Batzorde buru, L. M. Ormaetxea (EA).

- Antolakuntza
Batzorde buru, L. M. Ormaetxea (EA).
- Kontuen Batzorde Berezia
Batzorde buru, L. M. Ormaetxea (EA).
- Giza Eskubideak
Batzorde buru, L. M. Ormaetxea (EA).

Esan bezala, uztailaren 15ean egin ple-
noan EA eta PSE-EE alderdietako kideen
aldeko botoekin aurrera atera zen proposa-
men hau. EAJ-PNV eta PP abstentzioaren
alde egin zuten. Uztailaren 29ko plenoan,
EAJ-PNV alderdiak batzordeetarako kide-
en izenak eman zituen ezagutzera. Beste
udal organuetarako ordezkaritza (Eudel,
San Markos, UEMA...) oraindik ez du
zehaztu alderdi jeltzaleak. 

Batzordeak berrantolatu egin dira
legealdi berriarekin batera

Inor behartu gabe

Udalbatzaren pleno arruntak hilabete-
ko azken asteartean egingo dira.

“Etxetik hasi behar
delako” kanpaina

Abian dugu "Etxetik hasi
behar delako" kanpaina.

Euskararen transmisioan eta euska-
rarekiko motibazioan  familiak
duen garrantziaz jabearazi nahi zaie
gurasoei.

Haur txikiak dituzten gurasoei
liburuxka bat banatu zaie. Bertan,
hainbat aholku ematen zaizkie
gurasoei hizkuntzaren gaian nola
jokatzea komeni den esanez (biko-
tekideen hizkuntza-ezagutza kon-
tuan hartuta).

Aholku hauekin batera, euskara
ikasteko edota hobetzeko eskaintza
berezia egiten zaie gurasoei, diru
laguntzak eskainiz.

Usurbilgo Udalak euskara ikasi
edo hobetzeko laguntza bereziak
ematen die gurasoei.

Usurbilen erroldatua bazaude,12
urtetik beherako haurra baduzu,
ikasturtean zehar %80ko asistentzia
eta aprobetxamendu ona baduzu,
euskaltegiko matrikula doan atera-
ko zaizu.

Informazio gehiago, Udaletxeko
Kultura eta Euskara Zerbitzuan
(943 371 999) edo Etumeta
Euskaltegian (943 372 001).

Usurbilgo udal langileok batzarrean
bildurik jai egunak noiz eta nola

egin eztabaidatu genuen uztailaren 3an.
Aurreko urtetan bezala, inposatzen zaizki-
gun eta gogoko ez ditugun jai egunetan
guk lana egitea erabaki genuen. Horrela,
urriaren 12an eta abenduaren 6an lana
egingo dugu eta abenduaren 3an eta 21ean
jai egingo dugu.

Behin erabakia harturik, aurreko urtetan
bezala, eskaera luzatu genion Udalari jai
egunak aldatu zitzan. Jaso dugun erantzu-
nean, Luis Mari Ormaetxeak dekretuz zera
argitzen digu: “Usurbilgo udaleko langileen
proposamena jaso ondoren, eskatzen diren
jaiegunak izendatzea ez dagokiola Alkatetza
honi, Autonomi Erkidegoko Adminis-

trazioaren eskuduntza delako. Guzti hau
kontuan harturik, Alkateak, Dekretuz era-
baki du Eusko Jaurlaritzak finkaturiko egu-
nak jaieguntzat hartzea”.

Eusko Jaurlaritzak finkaturiko Jai-
Egutegian, hurrengoak agertzen dira,
hitzez hitz:

Urriak 12, Espainiako Festa Nazionala
(Fiesta Nacional de España).

Abenduak 6, Espainiako Kons-
tituzioaren eguna (Dia de la Constitucion
Española).

Bi egun glorioso hauek jaieguntzat har-
tzean, Ormaetxea Jaunak zuzenean edo
zeharka udal langileok nahi ez ditugun
jaiak egitera behartzen gaitu, aurreko urte-
tan inork behartu ez gaituen moduan.

Noaua!n egindako elkarrizketan zioen
bezala “Usurbilgo Alkateak espainiar konsti-
tuzioa zin egin zezan ahalegina egitea oso
larria” bada ez ote da larriagoa udal langile
guztiak Konstituzioaren egunean jai egite-
ra derrigortzea?

Usurbilgo udaleko langileek aukeratuta-
ko ordezkariak garenez, langile guztien
eskubideak defendatzen saiatuko gara.
Aipaturiko egun “gloriosoetan” jai egin
nahi duenak, egin dezala. Baina ez gaitzate-
la beste guztiak behartu. Bakoitzak aukera-
tu ditzala bere gogoko jai egunak eta ospa-
tu ere bai, udal zerbitzuak ez badira kalte-
tzen behintzat. Horretan saiatuko gara.

Usurbilgo Udaleko Langileen Ordezkariak

KALEJ IRAN

Heldu da urrak eta intxaurrak biltzeko garaia,
piperminak oraindik egun batzuk luzatuko dira

eta Donostiako estropada ondorengo egun ederrak askok
babarrunak jasotzen hasteko aprobetxatu dituzte. Iaz
euriak uzta oso kaxkarra eragin bazuen, aurten izan
dugun gehiegizko beroak badirudi ez duela babarrun asko
biltzeko aukerarik emango.

Piper bilketa, ezin dezakegu esan txarra izan denik.
Hori bai, piperrak, bero handiaren ondorioz ohikoak
baino askoz ere minagoak heldu dira. Jaterakoan ahoa
berotzeko arrisku galanta, baina ondoan edari hotza edu-
kiz gero gaitzerdi. Hala ere, nahiko piperra jan dugu aur-
ten ere.

Baina ezbairik gabe, berriketarako gai nagusienetakoa,
hitzetik hortzera auzoan udara guztian ibili den kontua
basurdearena izan da. Aurten kristoren beroa egin duenez
eta euririk ez, bazter guztiak lehortu egin dira eta
Andatzatik erriberara jaitsi dira jan bila. Illunbe azpiko
lurretan sartu izan dira lehen ere basurdeak, baino Irabi
aldeko lurretan inoiz ez dut entzun basurderik ibili denik.
Abuztuko lehenengo astean ikusi ziren estrainekoz, arras-
toak, arto sailetan erdi erdian sartu eta harrapatutako arto
guztiak txikitu baizituzten. Geroztik, abuztu osoan, bana-
ka-banaka auzoko arto sail guztietan sartu ziren kalteak

eginez. Gauean egiten zuten bere bisitatxoa, lurren jabeei
bere egonaldiaren arrastoak hurrengo goizerako utziaz.
Baserritarrak haserre bizian ziren, erabat amorrazita, esko-
peta hartu eta tiroz hilko zituztela adieraziz, baina hori
debekatua omen zegoen Foru Aldundiaren esanetan.
Orduan Diputazioaren aurrean kexatzen hasi ziren.
Abuztu erdian ehiztari talde batek bere txakurrekin egin-
dako batida batean uxatu omen zituzten mendi aldera,
baina alperrik, izan ere, segituan hemen ziren bueltan txi-
kizio galantak berriro egiten.

Duela ia hiru urte, Diputazioak eta ahiztariek ere parte
hartu zuten, itxitura bat egin zuten Andatzan, Irigain
deritzon parajean, basurdeak ugaritzeko, gero beste zonal-
de batzuetan askatu eta ehizatzeko. Badirudi gure lurrak
ongi hornitu zituztela. Lantzardieta baserrian, egun bate-
an, jakin dudanez, etxeko  lehiotik ikusi zituzten bost
basurde etxe aurrean txakurren jana jaten. Orain ez dute
hiltzen uzten, baina baserritarren kexaren aurrean
Diputazioak zerbait egin baharko luke. Animaliek eragin-
dako kalteak ordaindu beharko lituzke. Teknikari bat kal-
teak ikustera pasako zela ere esan omen zuten, baina
oraindik zain daude. Bitartean orain ez da basurdeen
arrastorik, bere bisitak bukatu ziren, nahiko gaztaina jaten
ibiliko dira bapo-bapo mendian. 

Basurdeak

Santueneko festak pasa zaizkigu eta orain
San Praixkuen esperoan gaude. Hala ere,

ostiralero bezala, makina bat jende elkartzen
gara herriko plazan goizeko ordu txikiak arte.
Usurbilen beti festa giroan. Gainera, jai-giro
ederra izan ohi dugu eta Santueneko jaiez
gozatzeko ohiturarik ez dugunok kaxkoan
elkartuz gozatzen dugu.

Uda bero honek laster ekarriko ditu ekaitz
latzak. Hasi prestatzen, beraz, udazken hotz
baterako. Beti bezala, aurten ere San Praixkuak
euri azpian igaro beharko ditugu.

Festa giroaz gainera, dagoeneko gehienok
eskolan hasi gara eta hasiera gogor samarra
bada ere, gustura elkartzen gara lagun zaharre-
kin. Udara bukatu zaigu. Ea hurrengo urtekoa
ez den hain beroa!

Festak, uda eta ostiral gauak

KALEJ IRAN

Kaixo Noauazaleok! Udako oporraldien ondo-
ren denboraldi berriari hasiera eman diogu

jada eta indar berrituta, berriro, auzo kronika berriak
idazteko prest gaude. 

Honako hau idazteko adibidez, asko mugitu gabe
(alperkeria deitzen zaio hizkera arruntean!) etxe ata-
rian eta komunikabideetan topatu dut Kalezarri
dagokion tarte hau betetzeko gaia: autoak, automo-
bilak, kotxeak, berebilak,... nahi duzuen bezala deitu. 

Egunkaria hartu dut eta zera irakurri dut: “autorik
gabeko eguna”. Geroxeago irratia piztu dut eta zera
entzun dut: “autorik gabeko egunean erregai kontsu-
moa, kutsadura eta zarata dezente gutxitzen dira”.
Ondorenean, etxeko balkoira atera naiz eta ikusita-
koa ikusi eta gero nere barrurako zera pentsatu dut:
“inork halako egunaren berri eman ez bazidan ez nin-
tzateke ohartu ere egingo”. Hau, uste dut gutariko
asko eta askori gertatu zaigula. 

Gure auzoan, behinik behin, ikaragarrizko fenome-
noa da autoena. Uda honetako egun batean sozieda-
de inguruan gertaturikoa da adibide nagusia. 

Aparkaleku eta txirrikitu guztiak hartuta egoten
dira gehienbat astebukaeretan, baina lehen aipaturiko
egunean (ia egunero bezala iluntze partean) sekulako

kaos batek hartu zuen inguru hau. Kotxeak bi ilada-
tan aparkatuta, lehen hiladakoak irten nahi izatera
beste kotxe bat edo bi mugitu beharrean ziren, horrez
gain aurreko puntaraino aparkaleku bila joandakoak
atzeraka ateratzen, besteak Kalezarrera sartu nahi eta
lekurik noiz egingo zain, beste izkin batean hiruga-
rren batzuk maniobrak egiten,... bi hitzetan desastre
hutsa! Madrilgo Castellanan geundela zirudien.

Auzokide batzuek ere harrituta zeuden egoerarekin
eta ile hartzeak egiten zituzten:

- Peajia jarri biharko iu hemendik aurrea!
- Ke ba! Honena parking subterraneua ittia izango

ek! Eo langa bat jarri Kalexarko auzotarrentzat baka-
rrik!

Baina komentariorik onena beste auzotar batek
bota zuen munduko arrazoi osoz:

- Noski, bakoitza kotxe banatan etortze gattuk eta!
Ta gaña bertana bizi dianak okerrenak!

Hortxe dago egoeraren gako guztia, bi pauso egite-
ko ere autoa behar izaten dugula. Ea ba autoak
gutxiago ibiltzen hasten garen eta besteengatik gehia-
go begiratzen dugun. Gure onerako da eta kez, kutsa-
duraz eta zaratez betetako ingurumenak ere eskertu-
ko du. 

Kotxeak, autoak eta berebilak

Haurrek esaten duten moduan, “opor
handiak pasa dira”, eta uda luze eta bero

baten ondoren, iritsi zaigu udazkena, eta hau ere
bero! Aurtengo beroa gogoan izateko modukoa
izango da, noski: mendi eta zelaiak lehorte han-
diarekin izan ditugu, barazkiak galdu egin dira
eta abereentzat janaria urritu egin da. Ondorio
onik ezin espero. Tenporak ere eguraldi onare-
kin gelditu direla diote eta horrela jarrai lezake-
la diote.

Bestalde, eguraldi ederrak ere badu bere
xarma. Horregatik, alde onari ere erreparatu
beharko diogu, ezta? Askoz ere errazago atera-
tzen gara kalera, arropa gutxiago behar dugu.
Aiton-amonok ere hortxe gabiltza biloba txikie-
kin gozo eta irripartsu. Bilobak etxean izatean,
danok bizitzako etapa berri batean aurkitzen
gara. Txikitxoek bultzada berezi bat ematen
digute gure eguneroko eginbeharretan. Gu ere
berak ondo egon daitezen saiatzen gara, bere
haurtazaroa ahalik eta ondoen goza dezaten.
Honen haritik, zera esan nahi diet udaleko
arduradunei, nahiz eta ez izan lehen aldia baina
espero dut honako honek eragitea: gure auzoko
parkea aspaldian oso utzita dago. Kolunpioari
tirantea falta zaio, eta, ondorioz, arriskutsu
dago. Txirristra bat jartzeak ere mesede egingo
lioke parkeari.

Beraz, hor dihoa eskaera, ea oraingoan zerbait
lortzen dugun. Gainontzekoei, hurrengora arte!

Aiton-amonen irriparra

Irailaren 19an, ostirala, rock kontzertu batekin
hasi genituen auzoko jaiak eta, igandea 21,

piper banaketarekin bukatu. Asteburu bakarra izan
da, baina intentsitate handiko asteburua. 

Ostiral gauen bost taldek eskaini ziguten beren
emanaldia, jende asko ez zen izan, baina erantzun
ona izan zela adierazi dezakegu.

Larunbatean, ordea, sardin jana izan zen arrakasta
gehien eduki zuen ekitaldia. Jende ugari gerturatu
zen ibai-Ondo elkartera sardinak dastatzera. Eta
gauen DJ Imanol izan genuen gure artean. Giro
ederra eta musika alaia izan genuen gau osoan.

Igandean, eskubaloi partida batekin hasi genuen
eguna eta bazkari herrikoi batekin jarraitu. Partidan
ondo pasa zuten, aspaldi eskubaloian jolastu gabe
zeudenak, nahiz eta batzuk asto xamar izaten jarrai-
tu. Bazkarian lan asko izan arren, jende asko egon
zen eta bazkaria oso ona atera zen. Jarraian eta atse-
denik gabe piper banaketa egin genuen eta jendea
bildurrarekin jan zituen, aurten beroa egin duenez,
piperrak nahiko minduta atera direlako. Honegatik,

ez ziren piper
guztiak jan
beste urtetan
bezala.

Guztia kontu-
tan hartuta,
baita auzoko
sektore batek
egiten gaituen
kritika kontutan
harturik, emaitza oso baikorra dela esan dezakegu:
jendeak parte hartu duelako, auzoko bizilagunak
pazientziaz burrunda jasan duelako, Ibai-ondo
elkarteko bazkideek lana ederra egin dutelako,
tabernarientzako eguneroko martxan baina mugi-
mendu gehiago eduki dutelako, eta beste hainbat
arrazoiengatik.

Barkamena ere eskatu beharrean gaude, ostiralean
eta larunbatean ateratako zaratarengatik lo egin ezin
izan dutenei. Baina bestalde, asteburu bakarra iza-
nik, tolerantzi pixka bat ere eskatu beharrean nago.

Jaietan eguraldi ederra, giroa aparta

Oporretatik bueltatu ondoren berriro ere
hemen gatoz gure auzoko berri ematera.

Oraingoan auzoko jaien balantze txiki bat egingo
dizuet. Jai egun gutxi izan arren, ondo pasatzeko
aukera izan dugu. Orokorrean jaiak ongi joan
direla esango genuke. 

Oilasko biltzaileen egunean 25 laguneko koa-
drila osatu genuen eta giro ederrean igaro genuen
eguna. 

Umeen egunean bero handia egin zuen arren,
ume ugari hurbildu zen. Arratsaldeko saioan
Gorriti ez zen azaldu, berak hurrengo egunean
etortzeko agindua omen zuen, guk aldiz garbi
genuen berak esaten zuena ez zela horrela, baina
tira, aurtengoan horrela beharko. Arima
Beltzaren kontzertura ere jende ugari hurbildu
zen; eguraldia lagun, giro ederra sortu zen bertan. 

San Esteban egunean, berriz, auzoko jubilatuek
bazkaria izan zuten eta bertan umorez beteta zeu-

dela erakutsi ziguten. Jaien amaiera bertsolari eta
erromeriarekin ospatu genuen. 

Gure eskerrik beroenak “Tola”-ri bertsolariei
gaiak jartzeagatik, baita ere jaiak antolatzeko diru
laguntza eman duten guztiei eta bertara hurbildu
zineten guztioi.

Jaien balantzea

Argazkian ikusten dituzuenak txanpi-
noiak dira eta galantak gainera. Pasa

den irailaren 10ean, asteazken arratsaldean,
Iruntxo baserrian hartutakoak.

Etxe ondoan dagoen oilotegian azaldu
ziren. Handienak 5 kg pisatzen ditu eta
beste hiruak 3 kg eta erdi. Hau da hau pre-
paratu daitekeen kazuela. Naturak baditu
gauza ikusgarriak, eta horietako bat dugu
argazkian azaltzen dena. Bertan jaiotako
semea dugu Justo eta Mutrikun daukan
sagardotegian dauzka ikusgai, horrelako
gauzak ez baitira egunero ikusten. 

San Praixku jaiak ere gainean ditugu. Bi aste-
burutan festa giroaz gozatzeko adina ekitaldi
antolatu dira aurtengoan. 

Urriaren 3an, ostirala, hasiko dira festak.
Erdialdeko orrialdeetan topatuko dituzue egu-
nez eguneko kontu guztiak.

Ondo pasa jaietan, Gora San Praixku!

Iruntxo baserriko txanpinoi galantak 

Azkenaldi honetan, Zubieta, errekan behera
doan harria bezala moldatuz ari zaigu;

aurrera egiten, pixkanaka- pixkanaka parean aur-
kiturikora egokituz eta azkenerako forma berezia
lortuz.

Kasualitatez, errekako harria edo atxabala da
Zubietak duen bereizgarrietako bat. Izan ere, bai
bere etxe eta baserrietako hormetan eta baita
harresi (ikusi bereziki bide bazterretan kokaturi-
koak) modukoetan ere gure aurreko zubietarrek
harri mota hau erabili zuten gehienbat.

Garaiek ordea, harriak bezala, bidean aurrera
egiten dute, eta herriak jasandako aldaketen arte-
an (ez soilik azken urte honetakoa, baizik azken
garaietan egindako etxeetan ere nabaria da) ezau-
garri arkitektoniko hau pixkanaka gutxituz doala
soma daiteke. Bai azken 20 urtetan eginiko etxe
berri gehienetan, bai oraingo obra handi honetan
kenduriko atxabalez eginiko hormen tokian ere
beste era batetako materialak erabili dira, ohitura

eta joera
berriei leku
eginez.

H e r r i e k
e z a u g a r r i
b e r r i a k
hartu eta
z a h a r r a k
atzean uztea
ez da gauza
berria, eta
beharrezkoa
ere badute.
Baina pena
handia izan-
go litzateke horrelako ohitura eta bereizgarria ez
mantentzea, batez ere kontuan izanik aurki
zubietar berri asko izango ditugula, eta hauek
kasu askotan ez dutela ezagutuko gure herri
honen ezaugarri txiki hau.

Atxabala

ERREPORTAJEA

Usurbil, Hernani, Asti-
garraga eta Andoaingo kor-
porazioek “Udaltalde

Buruntzaldea 21” izeneko hitzarmena
sinatu zuten udaberrian. Orain,
Tokiko Agenda 21 prozesua jarri nahi
da martxan. Jasangarritasunaren alde-
ko apostua hobeto ulertu ahal izateko,
Garapen Ekonomikoa eta Nekazaritza
Batzordeak jardunaldi interesgarri
batzuk antolatuko ditu laster.

Jasangarritasuna terminoak sekulako
indarra hartu du azkenaldian. Baina zer
esan nahi da hitz potolo horrekin? Bi
definizio topatu ditugu, akaso, lagunga-
rri suertatu daitezkeenak:

- Gaur egungo beharrei erantzutea,
ondorengoek izango dituzten beharrei
erantzuteko aukera arriskuan jarri gabe.

- Gaur egunerako bizi kalitatea lortzea,
ondorengo belaunaldien bizi kalitatea
baldintzatu gabe. 

Definizio kategoriko hauen atzean,
ordea, asmo nagusi bat ezkutatzen da:
ingurunea eta gizakiaren arteko oreka
bermatzea.

Baina helburu honen aldeko apostua
ez da berria. Nazioartean aspaldiko
kezka izan da, esaldi batez laburbildu
izan dena: “globalki pentsatu eta lokalki
ekin”.

Izan ere, “borroka” honetan denak
gara parte, denak gara eragile. Oreka
falta aipatu berri dugu. Besteak beste,
inoiz baino zabor gehiago sortzen dugu-
lako, kotxe gehienetan pertsona bakarra
ibili ohi delako, Brasilgo papera erabil-
tzen dugu, Kanadako intxaurrak jaten
ditugu...

Eusko Jaurlaritza eta Foru Aldundia gai
hau aztertzen hasiak dira aspaldi. Horren
haritik, Agenda 21 izeneko metodologia
jarri da martxan. Herri batzuetan jada

lantzen hasi dira garapen orekatuaren
aldeko plangintza hau. Gu ez gara atze-
an geratu eta gure artean ere  Tokiko
Agenda 21 metodologia sustatu asmoz,
martxoaren 26an sinatu zen “Udaltalde
21 Buruntzaldea” izeneko hitzarmena. 

ZEIN DA BIDEA?

Ekimen honen bitartez, jasangarrita-
sunari buruzko informazioa jaso eta
eguneroko bizitzan praktikara nola era-
man ikasiko dugu.

Beste herri batzuei erreparatuz, pauso
hauek eman dira. Lehenik eta behin,
herriko diagnostiko bat egin ohi da.
Ingurumen, ekonomi eta gizarte arloe-
tan ditugun premiak eta beharrak
zehazten lagunduko digun azterketa.
Honetarako, behar-beharrezkoa da
denon parte hartzea. Behin diagnosti-
koa eginda, ekintza-planak zehaztu eta
horiek garatzea dira Tokiko Agenda 21
metodologiaren xede nagusiak. 

Jasangarritasuna edo
garapen orekatuaren premia

“Bizi kalitatea lortzea, ondorengo belaunaldien bizi kalitatea
baldintzatu gabe”, jasangarritasunaren definizioetako bat duzue. 

TTOOKKIIKKOO AAGGEENNDDAA 2211
ZER DA?

Tokiko administrazioak beren kudeaketa
jasangarritasunera bideratzeko lan tresna.

NOLA EZARRI?
Udalerriko ordezkari politiko, teknikari,
eragile, partehartzaile eta herritar guztien
arteko partaidetzaren eskutik.

NOLA GARATU?
1. Diagnostikoa osatu. 
2. Diagnostikoaren emaitzak ezagutarazi.
3. Herritarren parte hartzea antolatu.
4. Ekintza plana zehaztu, guztien iritziare-
kin.
5. Ildo estrategikoak zehaztu.
6. Programak ezarri.
7. Lan-ekintzak zehaztu.
8. Adierazle batzuk lortu.
9. Zenbait urtetako ekintza plana onartu.
10. Jarraipen sistema bat moldatu zehaztu-
tako helburuak lortzen diren ala ez neurtu
ahal izateko.

Laster hasiko da sentsibilizazo kanpaina 

Gai honen inguruan
denon partehartzea,
denon inplikazioa fun-

tsezkoa da. Horregatik, Udale-
txeko Sustapen Ekonomiko eta
Nekazaritza Batzordeak Burun-
tzaldeko beste hainbat udalekin
batera, jardunaldi batzuk antola-
tuko ditu hemendik gutxira. 

Jasangarritasunaren filosofia gure
artean sustraitu asmoz, hainbat eki-
taldi antolatuko dira laster
Usurbilen: argazki lehiaketa, erakus-
ketak, buzoi berdeak ipini, bideo-
emanaldiak ikastoletan...

azaroaren lehenean,

Azoka berezia 

Iazko udazkenean bi azoka egin
ziren oso epe laburrean. Urriaren
13an bertako nekazaritza-produk-
tuak ikusi eta dastatzeko aukera izan
genuen. Abereak ere ikusgai ipini
ziren. 

Santu Guztien egunean, azaroaren
lehenean, Aitzaga elkarteak
Eskulangintza Azoka antolatu zuen
eta abereak ere ekarri ziren. 

Aurten, ordea, bi azoka egin beha-
rrean bakarra antolatuko da.
Zentzuzko erabakia dirudi kanpotik
ikusita behintzat. Era honetan,
indarrak egun bakar batean biltzeaz
gain, deialdia erakargarriagoa egiten

delako ekoizlearentzat zein bisitaria-
rentzat. Azoka, esan bezala, azaroa-
ren lehenean egingo da.

Azoka bateratua egingo da aur-
ten, Santu Guztien egunarekin,
hain zuzen.

Zumartegi Poligonoa
Aitzezarra kalea, 1
20170 USURBIL Tlf: 943 36 10 79

Faxa: 943 36 62 92

Azken urteotan landa-turismoaren eskaintzak
gora egin du era etengabean. Bisitarien kopu-
ruak bezalaxe. Nekazalturismoak arrakasta izan

duela, alegia. Honen aurrean, Mendikoi agentziak landa-
turismoari buruzko ikastaro bat jarri du martxan. 

Landa turismorako ostatu bat martxan jartzeak erakartzen
badizu, akaso lagungarri egingo zaizu Mendikoi agentziak
antolatu duen ikastaroa. Ikastaroa urriaren 1ean hasi eta
abenduan amaituko da. Mendikoi Fraisoro Nekazaritza
Eskolan emango dira klaseak arratsaldeko ordutegian,
15:00etan hasi 19:00ak arte.

Ikasleak hautatzerakoan, nekazalturismoarekin zerikusia
dutenek lehentasuna izango dute. Informazio gehiago
943 692 162 telefono zenbakian jasoko duzue edota mendi-
koi.net helbidean.

Landa-turismorako ostatua zabaldu nahi
dutenetzat ikastaro interesgarria antolatu da

Ikastaroa urriaren lehenean hasiko da.
Izena emateko epea, aldiz, irailaren 30an
amaituko da.

Antza denez, Japon aldeko
osasun arduradunek egitu-
ra psikiatriko osoa berri-

tzekotan dira. Horregatik ezer egin
baino lehen, beste lurralde batzue-
tara jo dute informazio eske.
Urdaiagatik ere pasa berri dira eta
txundituta geratu dira sendategiak
duen espazio zabalarekin.

Irailaren 16ko eguna ezberdina izan
zen sendategian. Egunero ez baitira
japoniar adituak hurbiltzen. Usurbilen
lanean diren espezialisten lan-sistema
ezagutu asmoz etorri ziren Usurbil
aldera Japoniako hospital psikiatrikoe-
tako hainbat zuzendari. 

Jazz Kalea ez da kale berri baten
izena. Baina aproposa izan dai-

teke Olarrondo alderako. Bertan
zabaldu berri den ostatuaren izena
duzue Jazz Kalea. Musikak gune
berri bat izango du aurrerantzean,
eta musikazaleek, aterpe berri bat. 

Kontzertuak egiteko egokituta dago
Jazz Kalea. Baina hori ez da establezi-
mendu honen ekarpen bakarra. Kafea
edo garagardo bat hartzeko leku atsegi-
na bada, karta zein menua dastatzeko
aukera ere badugu. 

Psikiatra japoniarrak
sendategian bisitan

Harrera ona izan du Jazz Kaleak  

Japoniar psikiatrak irailaren
16an pasa ziren Urdaiagako
sendategitik (Argazkia Iraola).

Irudian, Limerick taldeko kideak.
Aurrerantzean, jaialdi gehiago
antolatuko dira Jazz kalean.

San Esteban
Tlf.: 943 36 22 55

AAUUTTOOBBUUSSAAKK
KKIILLOOMMEETTRROOAAKK

EEGGUUNNEERRAA 

Ohiturari jarraituz, urriaren
lehen igandean ospatuko da

Kilometroak eguna, honakoan,
urriaren 5an Lazkaon. Edizio hone-
tarako aukeratu den lema hauxe,
“Euskaraz bizi nahi dut”. 

Autobusez joan nahi baduzu ez
utzi azken ordurako eta izena eman
urriaren 3a, ostirala, baino lehen.
19:00etan amaituko da zerrendan
apuntatzeko epea. Izen-emate
orriak Ikastolan eta honako taberna
hauetan ipiniko dira: Txiribogan,
Aitzagan eta Txirristan. 

Autobusa urriaren 5ean goizeko
9:00etan irtengo da eta itzulera
19:00ak aldera egingo da.
Autobusak udaletxe aurretik irten-
go dira. 

UUssuurrbbiillddaarrrraakk 
LLaazzkkaaoonn
Urte osoko ahalegina eskatzen

du Kilometroak-en moduko jai
batek. Lanean burubelarri aritu
direnen artean hiru usurbildar
topatu ditugu: Josu Errekondo
(txosna batzordean), Josune
Aranburu (tonbolan) eta Iñaxio
Usarralde (kulturan batzordean).
Animo azken txanpa honetarako!

HHIILLAARREENN 2277AANN,,
GGUUDDAARRII EEGGUUNNAA 

Gudari Eguna irailaren
27arekin batera ospatu ohi

da. Usurbilen ekitaldi nagusia
arratsaldeko 19:30etan hasiko da.

Rock doinuekin hasi ziren
Santueneko festak. Osti-

ralean bost talde igo ziren jaietako
taula gainera: Kuday, Brutal Planet,
Melancholic Demise, Kray eta D3
rock taldeak. Azken biak auzoko
gazteekin osatuak. 

Larunbatean, berriz, gaztetxoak
izan ziren protagonista nagusiak.
Goizeko jolasetan eta arratsaldeko
txokolatadan zein globo gudan haur
asko bildu ziren. 

Ekitaldi ezberdinen artean, nabar-
mentzekoa da igande goizean jokatu
zen eskubaloi partida. Gazte eta hain

gazte ez direnen arteko “lehia”   ikus-
garria izan zen. Festa biribiltzeko eki-
taldi ederra Santueneako “kirolariek”
eskaini zigutena. 

Usurbilgo Dantza Taldeak urrian
emango dio hasiera ikasturte

berriari. Baina hori baino lehen, 2002-
2003 ikasturtekoentzat egunpasa
antolatu da. 

Dantza Taldeko kideek esan digute-
nez, laster hasiko da ikasturte berria. Iaz
bezala, aurten ere izena Udarregi
Ikastolan eman behar da. 

Baina hori baino lehen, iaz dantzan
ibili zirenentzat eskurtsioa antolatu
dute. Irailaren 27an egingo da irteera,
hitzordua,  9:00etan Udaletxe aurrean.
19:00ak aldera bueltatuko dira etxera.

Hurbiltzeko asmorik baduzu, aldez
aurretik izena emateko eskaera egin
dute Dantza Taldekoek. Irteera nora
izango den ez zekiten oharra ekarri
zigutenean, baina igerilekurako txan-
kletak eta uretako kapela eramatea
gomendatzen dute.

Bide batez, ohar hau zabaldu nahi
dute: “bada oraindik Dantza Taldeko
arropa bueltatu ez duen jendea.
Mesedez, bueltatu ezazue. Etxeko armai-
ruan ez dute ezer egiten eta guretzat oso
baliogarriak dira. Bueltatu itzazue, eske-
rrik asko”. Arropa Txiribogara eraman
eta dantza taldearen izenean utzi.

Lagun asko bildu ziren
Santueneko jaietan   

Urrian hasiko dira Usurbilgo
Dantza Taldearen ikastaroak 

Oraindik sasoi betean dira
Santueneako “gazteak”.

Telf: 943 37 64 24  Fax: 943 37 61 55
Juan de Garay kalea
20160 Lasarte-Oria

MATRIKULAZIO
EPEA IREKITA
EUSKALTEGIAN

Etumeta euskaltegiko matrikula-
zio epea ireki berri da. Aurten

ere, euskara ikasteko maila guztiak
eskainiko dira, alfabetatze eta EGA
barne.

Klaseak, goizez, arratsaldez nahiz
gauez emateko prest dira Etumeta-
koak. Gogoan izan langabetu eta gura-
soentzat, ikastaroak dohainik izango
direla.

Euskaltegian matrikulatzeko ordute-
gia hauxe duzue: goizez, 11:00-13:00.
Arratsaldez, 17:00-20:00.

Euskaltegira etor ezin daitekeenak
edota informazio gehiago nahi lukee-
nak, 943-372001 telefono zenbakira
dei dezake. 

GASTEIZEN
IKASTEN ARI

DIRENENTZAT
Aurrekoan azaldu genuen bezala,

Gasteizen ikasten ari diren hainbat
lagun autobusa antolatzen ari dira.

Oraindik bada izena emateko aukera.
Honela dio igorri diguten oharrak:

“Donostia inguruko jende ugarik azal-
du digu Gazteizerako unibertsitate -

garraioa erabiltzeko asmoa. Hori dela
eta, ibilbidea zabaltzeko moduak azter-

tzen ari gara eta, horretarako, aldez
aurretik jakin behar dugu zenbat diren

zerbitzua erabiliko dutenak. Badago
oraindik tokia N-1 errepidearen ondo-

ko herrietako jendearentzat ere.
Informazio gehiago behar izanez gero,
deitu 943 670383 telefono zenbakira. 

ETXEKO BERR I

Ikasturte berria martxan dago
jada, eta Neguko Euskal
Txokoak ere berehala hasiko

dira, urriaren 6an. Bertan parte hartu
nahi duten haurrek urriaren 2a arte
izango dute izena emateko aukera.
Orain arte, Udarregi Ikastolan ikasten
duten haurrek soilik izaten zuten
Euskal Txokoetara joateko aukera.
Aurten, ordea, Udalak zerbitzuaren
eskaintza zabaldu egin du eta, ondo-
rioz, herritik kanpo ikasten duten haur
usurbildarrek ere parte hartu ahal izan-
go dute.

Haurrak euskaraz hitz egiteko zailta-
sunak dituela azaltzen duen ikastetxeak
egindako ziurtagiria ekarri beharko du.
Era berean, ziurtagiri hau ikastetxearen
zigilua eta zuzendariak edo haurraren
tutoreak sinatuta egon beharko du.
Ziurtagiarekin batera, gizarte seguran-
tzaren fotokopia ere eraman beharko
da. Matrikula orria bertan beteko da. 

Izena emateko epea irailaren 19an
zabaldu zen eta urriaren 2an amaituko
da. Ordutegi bat ere finkatu da: arra-
tsaldetan 16:00etatik 18:00etara,
Euskal Txokoetako lokalean (epaitegi
atzean). 

Euskal Txokoak egitasmoa 2-12 urte

bitarteko haurrei zuzenduta dago.

Astelehenetik ostegunera izango da eta

haur bakoitza astean bitan joango da,

astean hiru ordu. Orain arte bezala,

Santuenean eta Kaxkoan izango dira,

eta adinaren arabera antolatuko dira tal-

deak. 
begirale baten falta

Euskal Tokoetan lana egingo lukeen

begirale bat behar dugu. Ineteresatuek
urriaren 6a baino lehen bidali beharko
dituzte kurrikulumak. EGA edo balio-
kidea den agiria eta aisialdiko begirale
titulua izatea derrigorrezkoa da.
Helbidea, hauxe:

Noaua! Kultur Elkartea,
bordaberri 3 - 20170 Usurbil

noaua@topagunea.com
noaua.k.e@euskalnet.net

Euskal Txokoetan izena
emateko epea zabalik dago jada

udarregi ikastolan ikasten ez duten haurrek euskal txokoetan
parte hartu ahal izango dute aurten.

Bazkidetza ordaintzeko azken egunak 

Oraindik ez baduzu 2003. urteari dagokion bazkide-
tza kuota ordaindu, berehala egitea eskatzen dizue-

gu. Urtero udaran kobratu ohi dugu, eta dagoeneko iraila-
ren amaieran gaude. Horregatik, ordainketa eskura egiten
duzuenoi, dei berezia egiten dizuegu lehenbailehen egin
ezazuen. 

Era berean ere, Noaua1 Kultur Elkartearekin hitzarme-
nak dituzten herriko elkarteei ere dei bera luzatzen diegu. 

Bi modu dituzue ordainketa egiteko: bata, gure egoitzatik
pasa eta bertan ordainduz edo nahiago baduzue kontu
korronte hauetako batean sartuz kuotako dirua, zuen izen-
abizenak zehaztuz:

- Euskadiko Kutxa: 3035 0140 34 1400010826

- Kutxa: 2101 0069 15 0010543064

Zalantzaren bat izanez gero, deitu lasai 943 36 03 21
telefono zenbakira. 

MARKESANEKO PETR ILET IK

Erretzeari uzteko bideak eta
saiakuntzak ugari baino uga-
riagoak izan dira eta dira egun

ere. Erretzeari utzi nahi badiozu, orain
baduzu aukera, eta herrian bertan, gai-
nera. Izan ere, Minbiziaren Aurkako
Gipzukoako Elkarteak (MAGE)
“Erretzeari Uzteko Programa
Terapeutikoa” izeneko ikastaroa antola-
tu baitu. Usurbilgo Udalak programa
honen garrantzia eta helburua ikusirik,
herrian martxan jartzea erabaki du.

Programa honetan parte hartzeko ezin-
bestekoa izango da aldez aurretik izena
ematea eta egingo den aurkezpen hitzal-
dira joatea. Taldea gutxienik 8 pertsonaz
osatuko da, eta gehienez ere 12.
Horregatik, aurreikusitakoa baino jende
gehiago animatuko balitz, izen emate
ordena hartuko da kontuan. 

Izena emateko epea urriaren 3an buka-
tuko da eta interesa dutenek Udaleko
Gizarte Zerbitzuetara bertaratu edota
telefonoz deitu beharko dute, 943 37 71
10 zenbakira. 

Ikastaroa Minbiziaren Aurkako
Elkarteko teknikari batek emango du.
Urriaren 14an aurkezpen hitzaldia izan-
go da, eta horren ostean parte-hartzaile-
ek sei saio izango dituzte: urriaren 21 eta
28an, azaroaren 4an, 11n, 18an eta
25ean, hurrenez hurren. Saio bakoitza-
ren iraupena ordubetekoa izango da. Bai
aurkezpena, bai saioak arratsaldez izango
lirateke, baina beti ere taldearen disponi-
bilitatea kontuan hartuko litzateke.

Tratamendu honek jarraipena ere izan-
go du aurrera begira. Programa bukatu

eta hilabetera parte-hartzaile bakoitzak
ordubeteko saioa izango baitu teknika-
riarekin. Gero, jarraipena telefonoz egin-
go da, hiru telefono deien bitartez: bata,
tratamendua bukatu eta hiru hilabetera,
bigarrena sei hilabetera eta azkena urte-
betera. 

Aipatu dugun programa, “Erretzeari
Uzteko Programa Terapeutikoa” alegia,
Eusko Jaurlaritzak subentzionatua da.  

Erretzeari utzi nahi?

Informazioa udaleko gizarte zerbi-
tzuetan eskuratuko duzu edo
943 37 7110 telefono zenbakian. 

erretzeari uzteko
programa terapeutikoa

AURKEZPENA:
Urriak 14

SAIOAK:
Urriak 21, urriak 28, azaroak 4, aza-

roak 11, azaroak 18, azaroak 25

IZEN-EMATEA:
Urriak 3, gizarte zerbitzuen departa-

mentuan.

TTAAII CCHHII
IIKKAASSTTAARROOAA

AANNTTOOLLAATTUU NNAAHHII DDAA 

Osasunerako eta eguneroko bizi-
tzarako gomenadagarria omen da
Tai Chi Chuan izeneko jarduera.
Psikologian doktore den Iñaki
Rivero Urdiain irakasleak talde bat
osatu nahi du. Ikastaroan edonork
har dezake parte: “Tai Chi Chuan
ezagutzarik eduki gabe, barne inda-
rra garatu nahi duen edonork”,
halaxe aitortu digu ikastaroko koor-
dinatzaile den Ana Eizagirrek. 

OOSSTTEEGGUUNNEERROO
KKIIRROOLLDDEEGGIIAANN

Ikastaroa urrian hasiko da, haste-
ko, abendura bitartean. Saioak 90
minutukoak izango dira, ostegune-
ro, 19:00etatik aurrera kiroldegian.
Informazio gehiago 656 712 293
telefono zenbakian eskuratuko
duzu. 

Gogoan izan osasunean hobetu
eta barne indarra garatzeko balioga-
rri dela Tai Chi-a.

YYOOGGAA SSAAIIOOAAKK
AAGGIINNAAGGAANN

Arratsaldeko yoga taldea laster
hasiko da berriro biltzen.

Astelehen eta asteazkenetan,
20:00etatik 21:30etara. Informazio
gehiago Arrate Egoitzan. 

Zure publizitatea Noaua!
aldizkarian jarri nahi baduzu,
deitu 943 36 03 21 telefono

zenbakira!

I ZERD I PATSETAN

Oso gazte, 17 urte zituela joan
zen Bilbora eta Athletic-eko
kategoria guztietan jokatu du

dagoeneko: jubeniletan egin zuen lehen
urtea, hurrengoa Baskonian, eta azken
bi urtetan Bilbao Athletic-arekin jokatu
du.  Aurten, 21 urterekin eta estraineko
aldiz, Lehen Mailako taldearekin hasi
du liga txapelketa eta lehen hiru parti-
detan hamaikako nagusian atera da.
Orain arteko lanarekin gustora dago
Andoni eta aurrera begira itxaropentsu
dagoela aitortu digu.  

Aurten lehen mailan jokatzea espero
al zenuen?

Aurre-denboraldi osoa jokatu nuen tal-
dearekin, baina lehen mailan jokatzea ez
nuen espero. Entrenatzaileak ezagutzen
nau eta niregan konfidantza beti azaldu
du, horregatik Lehen Mailan jokatzeko
itxaropena banuen. Baina, itxaropena iza-
tea gauza bat da eta bestea jokatu ahal
izatea. Liga nagusiko lehen hiru partidak
jokatu ditut eta oso pozik nago. 

Bartzelonaren aurka debutatzeak
urduri jarri al zizun? Futbol zelaira sartu
eta lehen momentu haietan zer zebilen
zure buruan?

Lehen partida Bartzelonaren aurka
jokatzea eta San Mamesen gainera, oso
motibagarria izan zen niretzat.  Ez
genuen partida txarra jolastu, baina lasti-
ma, galdu egin baikenuen. Hasieran oso
urduri nengoen, San Mames gainezka
zegoen, gainera, ETBn ematen zuten eta
etxeko eta ezagunek partida ikusiko zute-
la esan zidaten,... sentimendu asko,

baina gero partidan murgiltzen zara eta
denak ahazten dituzu.

Gustora zaude egin zenuen lanarekin?
65. minutuan Urzaizengatik aldatu

zidan. Nekatu samar bukatu nuen,
baina, orokorrean, oso gustora geratu
nintzen eta entrenatzailea ere gustora
zegoela esan zidan. 

Aldaketa handia al dago beste mailen
eta Lehen Mailaren artean?

Aldaketa nabarmena da, Lehen Mailak
kalitate handia du eta erritmoa ere oso
bizia da, Bigarren B Maila baino, esatera-
ko. Lehen Mailan azkarrago nekatzen
naiz, fisiko oso ona behar da. Egia da ere,
denboraldia hasi baino ez dela egin,

baina, hobetzea espero dut. 

Lehen hiru partidetan hamaikako
nagusian atera zara. Aurrera begira itxa-
ropentsu egoteko arrazoi nahikoa, ezta?

Entrenatzaileak konfidantza du nire-
gan, baina aurrerantzean ondo jolastu
behar dut. Bartzelonaren aurka partida
ona jokatu nuen, baina beste bietan ez
nintzen oso fin ibili, nahiz eta Mallorcari
lau eta huts irabazi. Nik ere nire burua-
rengan konfidantza badut eta espero dut
gauzak ondo ateratzea. Aste honetan
Realaren aurka derbia dugu San
Mamesen, eta espero dut jokatzea, gogoa
handi dut. Talde ona du Realak, indartsu
dago, baina San Mamesen irabazteko
aukera dugula uste dut.

Zein da zuen aurtengo helburua?
Gure helburua UEFAn sartzea da,

badakigu oso zaila dela, baina talde ona
dugu eta entrenadoreak ere konfidantza
osoa du guregan. 

Lehen Mailan jokatzean, futbolari
ezaguna egin zara. Nola daramazu?

Oraindik ez naiz oso ezaguna, eta ez
dut beste batzuek duten fama. Okerrena
prentsaurrekoak ematea da, oso urduri
jartzen naiz, oraindik ez naiz ohitu. 

Ikasketak, entrenamenduak, parti-
dak,... dena eramatea zaila al da?

Zaila da, zuzenbideko ikasketak egiten
ari naiz,  2. mailan nago. Aurten, adibi-
dez, ezin izan ditut iraileko azterketak
egin. 

Jai egunean topatu genuen usur-
bilen andoni eta ez zion ezetzik
esan gure elkarrizketa deiari. 

Andoni Iraola: “San Mamesen
irabazteko aukera dugula uste dut”

garraioak
ZABOR BILKETA

TELF: 943 37 01 46

I ZERD I PATSETAN

Endika Abril Errebote
Txapelketako lehen par-
tidak jokatu dira jada.

Aurten zazpi talde lehiatuko dira,
tartean nola ez, Zubieta Pilota
Elkarteko pilotariak. 

Zubieta eta Hazparneren arteko
lehian iparraldekoak izan ziren
nagusi, 13-3ko emaitzarekin.
Zubietarrak nahi eta ezin aritu
ziren. Aurten finalerdiak
Villabonan jokatuko dira eta finala,
berriz, Zubietan.

Martxan da
errebote txapelketa

FUTBOLA

Irailak 27, larunbata
Emakumezkoen liga: Usurbil FT - Añorga KKE.
16:30etan Haranen.
Kadeteen 2. maila: San Ignacio CD - Usurbil FT.

Irailak 28, igandea
Erregionala 2. maila: Usurbil FT - Urnieta KE. 16:30etan Haranen.

Urriak 4, larunbata
Kadeteen 2. maila: Usurbil FT - Orioko FT. 11:00etan Haranen.
Erregionala 2. maila: Usurbil FT - Danena KE. 16:30etan Haranen.

Urriak 5, igandea
Emakumezkoen liga: Amaikak Bat FT  - Usurbil FT.

Hurrengo saioak

“ESKOLA KIROLA”

Hasi da ikasturtea eta aurrekoetan bezalaxe
abian da “Eskola-Kirola” egitaraua. Udarregi
Ikastolak, Kirol Patronatuak eta kirol taldeek
elkarlanean antolatzen duten ekimenaren bai-
tan hainbat kirol jarduera biltzen dira. 

Iaz bezala, kirol taldeek egingo dute haur
bakoitzaren kuotaren kobraketa. Monitoreak
kirol elkarteek jarriko dituzte eta urte osoko
jarraipenaz arduratuko dira. Era honetan, zer-
bitzuaren kalitatea hobetu nahi da. Kirol txa-
pelketak urriaren erdialdean hasiko dira. 

AMAITZEAR DA
HERRIKO PILOTA

TXAPELKETA

Ostiral honetan, irailaren 26an, Herriko
Pilota Txapelketaren finala jokatuko da.

22:00etatik aurrera, aurrez aurre, aurtengo
pilotari finenak lehiatuko dira, Iñaki

Iparragirre eta Mikel Landa. Eskuz banakako
lau eta erdiko txapelketan herriko zazpi pilo-
tarik jokatu dute. Finalerdietan, Iparragirrek

Aranburu gailendu zuen 22-13  emaitzarekin.
Beste finalerdian, Landak eskuratu zuen fina-

lerako txartela Arrutiri 22-20 emaitzarekin
irabazi ostean. 

Aginagako Pilota Txapelketa ere, aurrera
doa. Finalerdietan bikote hauek arituko dira:
Gascon-Garmendia, Huizi-Olaizola, Santxo-
Landa, Alvarez-Aranalde. Gogoan izan fina-

lak urriaren 5ean jokatuko direla, San
Praixku jaietan. 

PILOTA

Irailak 26, ostirala
Herriko Pilota Txapelketa. Finala: Iñaki Iparragirre-Mkel Landa.
22:00etan herriko pilotalekuan.

Irailak 27, larunbata
Aginagako Pilota Txapelketa Finalerdiak kadete, jubenil eta senior
mailakoak.

Urriak 5, igandea:
Aginagako Pilota Txapelketa Finalak. 17:00etatik aurrera.

MENDIA

Irailak 28, igandea
Usurbil-Ernio mendi martxa. Irteera, goizeko 07:30etan, frontoi atzean.
Antolatzailea: Andatza KKE.

Usurbilgo futbol taldeak
martxan dira jada.
Lanean hasten lehenak

emakumezkoak izan ziren. Eta
pasa den asteburuan jarri ziren
martxan erregional eta kadeteen
mailako taldeak. 

Usurbil FT taldeak aurten ere
hiru talde zelairatuko ditu:
Emakumezkoen Ligako taldea,
Bigarren Erregional Mailako taldea

eta Kadeteen Bigarren Mailakoa.
Entrenatzaile postuetan eman

dira aldaketa nabarmenenak.
Emakumezkoen Ligan Josu

Aranberri izango da taldeko gidaria.
Lehn jardunaldia etxean jokatu
zuten eta Ostadarren aurkako parti-
da berdinketan amaitu zen, 3-3. 

Erregional taldeko mutilak Aitor
Peñaren aginduetara arituko dira.
Eta kadeteetan, Agustin
Dominguez izango da entrenatzai-
lea. Zorte on talde guztiei.

Futbolaren saltsa Haranen

N O A U A! TXIKI

H asi da ikasturtea. Jada ikastolako
lagunekin batera ditugu Aginaga,

Usurbil eta Zubietako gaztetxoak.
Udako oporren ostean, guk ere martx-
an jarri dugu Noaua! Txiki.  

Zubietako Eskola Txikiko lagunak bisitatu
ditugu lehenbizi. Herria hankaz gora dagoen
arren, eskola oporren aurretik zegoen lekuan
topatu genuen. Jolas garaian atera genuen
argazkia. Irudian dituzue aurtengo ikasleak:
- Julen Iñarra, Haritz Berasategi, 6 urte.
- Ander Iruretagoyena, Txomin Bordagaray, 5

urte.

Berriz ere ikastola-

Bi bakarrik dira berdi-
Bat eta bera ematen dute, baina bi bakarrik dira berdinak.

MAJERAKO KONDARRAK

INFORMAZIO PRAKTIKOA

Goardiako farmaziak

Bai esan?
• Udala............................................... 37 19 51
• Udaltzaingoa ........................... 36 11 12
• Obrak eta Zerbitzuak..... 37 01 48
• Anbulategia............................... 36 20 13
• Udarregi ikastola................. 36 12 16
• Udarregi (Kalezar)............. 36 45 00
• Agerialde ikastetxea.......... 36 38 95
• Oiardo kiroldegia............... 37 24 98
• Zumarte ...................................... 37 15 94
• Etumeta ...................................... 37 20 01
• Taxi geltokia............................. 36 21 78
• D.Y.A.............................................. 46 46 22
• Ertzantza................................................... 112
• Suhiltzaileak.......................................... 112
• Larrialdiak.............................................. 112
• Anbulantziak........................................ 112
• Gure Pakea................................ 37 32 28
• Gure Elkartea.......................... 37 17 51
• Arrate egoitza.......................... 36 63 40
• Eusko Tren ................................ 47 09 76
• Noaua! aldizkaria................ 36 03 21
• Bake epaitegia........................ 37 23 36
• Oa farmazia.............................. 37 60 76
• Iturralde farmazia............... 36 33 95
• Zubietako Batzarra ........... 37 20 77
• Argindarra (Iberduero) . 47 09 76

Zubieta-Donostia
TST autobusak

ASTEGUNETAN
Zubieta-Donostia

7:55*/ 9:30(T)/ 13:15(T)/ 14:35*(T)/ 19:15(T)  
Donostia-Zubieta
(Gipuzkoa plazatik)

7:15* /9:00/ 12:45(T)/ 13:45*/18:45 

LARUNBATETAN
Zubieta-Donostia

8:15(T) / 12:45 / 15:15(T) / 21:35(T)
Donostia-Zubieta
(Gipuzkoa plazatik)

12:15(T) / 14:30(T) / 21:00(T) 

JAI EGUNETAN
Zubieta-Donostia

11:25(T)/ 13:30(T)/ 15,30(T)/ 21:35 (T)
Donostia-Zubieta
(Gipuzkoa plazatik)

11:00(T)/ 13:00(T)/ 15:00(T)/ 21:00 (T)

* Eskola egunetan 
T Autobus aldaketa beharrezkoa da. 943 361740.

Datorren Noaua!
UU r r i ar r i a

As.        Ar.         Az.        Os.         Ost.         La.        Ig.

2

9

16

23

30

Hurrengo alea

7

14

21

28

6

13

20

27

4

11

18

25

25

1

8

15

22

29

Irailak 26, ostirala
E: Gil, Nagusia 24, Lasarte
G: Tanco, Idiazabal 39, Urnieta
Irailak 27, larunbata
E: OA, Kontzeju zaharra 11, Usurbil /
Orue, Jaizkibel plaza, 2 Lasarte
G: Elizondo, Zumea 20, Andoain
Irailak 28, igandea
E: Orue, Jaizkibel plaza, 2 Lasarte
G: Elizondo, Zumea 20, Andoain
Irailak 29, astelehena
E: Rodriguez, Nagusia 42, atzea Lasarte
G: Aizpuru, Latxunberri berri 11, Hernani
Irailak 30, asteartea
E: Gil, Nagusia 24, Lasarte
G: Echeveste, Elkano 2, Hernani
Urriak 1, asteazkena
E: Acha-Orbea Hipodromoa 6, Lasarte
G: Correa, Perkaiztegi 8, Hernani
Urriak 2, osteguna
E: Urbistondo, San Francisco 1, Lasarte
G: Gomez, Nagusia 14, Hernani
Urriak 3, ostirala
E: Orue, Jaizkibel plaza, 2 Lasarte
G: Echeveste, Elkano 2, Hernani
Urriak 4, larunbata
E: Urbistondo, San Francisco 1, Lasarte /
Iturralde, Bordaberri 1, Usurbil
G: Gorospe, R. Arregi 12, Andoain

Urriak 5, igandea
E: Urbistondo, San Francisco 1, Lasarte 
G: Gorospe, R. Arregi 12, Andoain
Urriak 6, astelehena
E: De Miguel, Nagusia, 32, Lasarte
G: Correa, Perkaiztegi 8, Hernani
Urriak 7, asteartea
E: Rodriguez, Nagusia 42, atzea Lasarte
G: Aizpuru, Latxunberri berri 11, Hernani
Urriak 8, asteazkena
E: Gil, Nagusia 24, Lasarte 
G: Diaz, Nagusia 19, Andoain
Urriak 9, osteguna
E: Acha-Orbea Hipodromoa 6, Lasarte
G: Elizondo, Zumea 20, Andoain
Urriak 10, ostirala
E: Urbistondo, San Francisco 1, Lasarte
G: Gorospe, R. Arregi 12, Andoain
Urriak 11, larunbata
E: Orue, Jaizkibel plaza, 2 Lasarte /
OA, Kontzeju zaharra 11, Usurbil
G: Zatarain, Elizondo 6, Andoain
Urriak 12, igandea
E: Orue, Jaizkibel plaza, 2 Lasarte 
G: Zatarain, Elizondo 6, Andoain

E: Egunez. G: Gauez. E/G: Egunez eta gauez.

5

12

19

26

26

Urte osoko egutegia 
noaua.com helbidean

06.03*
06.33*
07.03*
07.33
08.03
08.33*
09.03

10.33
11.03
12.05
12.33*
13.03
13.33*
14.03
14.33*
15.03
15.33*
16.03
16.33*
17.03
17.33*
18.03
18.33*
19.03
19.33*
20.03

21.03
22.03

UsurbilDonostia Zarautz
06.24*
06.54*
07.24*
07.54*
08.24
08.54*
09.24
10.24
11.24

12.24
12.54*
13.24
13.54*
14.24
14.54*
15.24
15.54*
16.24
16.54*
17.24
17.54*
18.24
18.54*
19.24
19.54*
20.24
21.24

22.54

Usurbil
06.08*
06.38*
07.08*
07.38*
08.08
08.38*
09.08
10.05
11.08
1111..2222//
12.08
12.38*
13.08
13.38*
14.08
14.38*
15.08
15.38*
16.08
16.38*
17.08
17.38*
18.08
18.38*
19.08
19.38*
20.08
21.08
2222..0077//
22.38

Zarautz
06.39*
07.09*
07.39*
08.09*
08.39
09.09*
09.39
10.39
11.39
1111..4477//
12.39
13.09*
13.39
14.09*
14.39
15.09*
15.39
16.09*
16.39
17.09*
17.39
18.09*
18.39
19.09*
19.39
20.09*
20.39
21.39
2222..3322//
23.09

Donostia

05.47*
06.17*
06.47*
07.17
07.47
08.17*
08.47
0099..5522//
10.17
10.47
11.51
12.17*
12.47
13.17*
13.47
14.17*
14.47
15.17*
15.47
16.17*
16.47
17.17*
17.47
18.17*
18.47
19.17*
19.47
2200..2211//
20.47
21.47

06.20*
06.50*
07.20*
07.50
08.20
08.50*
09.20
1100..2211//
10.50
11.22
12.20
12.50*
13.20
13.50*
14.20
14.50*
15.20
15.50*
16.20
16.50*
17.20
17.50*
18.20
18.50*
19.20
19.50*
20.20
2200..4488//
21.20
22.20

Eusko Tren-en neguko 
tren ordutegia

* Astegunetan 
bakarrik

08.05
08.25**
08.35
09.05
09.30
09.35
10.05
10.35
11.05
11.35
12.05
12.25**
12.35
13.05
13.30
13.35
14.05
14.30**
14.35
15.05
15.30
15.35
16.05
16.35
17.05
17.35
18.05
18.30
18.35
19.05
19.25**
19.35
20.05
20.30
20.35
21.25
21.35
22.45
22.35
23.05
00.25
02.25
04.25
06.25

Usurbil

08.25

09.20
09.25

10.25

11.25

12.20
12.25

13.20
13.25

14.20
14.25

15.20
15.25

16.25

17.25

18.20
18.25

19.20
19.25

20.20
20.25
21.20
21.25
22.35
22.25
22.55

UrbilDonostia Zarautz

07.10

08.15

09.15
09.35

10.15
10.35

11.15

12.15

13.15
13.35

14.15
14.35

15.15
15.35

16.15
16.35

17.15

18.15

19.15
19.35

20.15
21.15
21.40
22.15

07.05
07.05
07.35
08.05
08.05
08.35
09.05
09.05
09.30
10.05
10.05
10.30
11.05
11.05
12.05
12.05
13.05
13.05
13.30
14.05
14.05
14.30
15.05
15.05
15.30
16.05
16.05
16.30
17.05
17.05
18.05
18.05
19.05
19.05
19.30
20.05
20.05
21.05
21.35
22.05
23.35
01.35
03.35
05.35 

UrbilUsurbil

06.45
06.45
07.15
07.45
07.45
08.15
08.45
08.45

09.45
09.45**

10.45
10.45
11.45
11.45
12.45
12.45

13.45
13.45

14.45
14.45

15.45
15.45

16.45
16.45
17.45
17.45
18.45
18.45

19.45
19.45
20.45
21.15
21.45
23.15
01.15
03.15
05.15

Zarautz

07.30
07.30
08.00
08.30
08.40
09.00
09.30
09.40
10.00
10.30
10.40
11.00
11.30
11.40
12.30
12.40
13.30
13.40
13.55*
14.30
14.40
15.00
15.30
15.40
15.55*
16.30
16.40
17.00
17.30
17.40
18.30
18.40
19.30
19.40
20.00
20.30
20.40
21.40
22.00
22.40
00.00
02.00
04.00
06.00

Donostia

Asteburutan

Larunbat
lanegunetan

**Aiaraino
*Aiatik dator

Soilik
larunbata gauez

# Larunbatetan, Orion
autobus aldaketa Aiara

07.40
08.00
08.00
08.40
09.00
09.00
09.40
10.00
10.40
11.00
11.40
12.00
12.00
12.40
13.00
13.00
13.40
14.00
14.00
14.40
15.00
15.00
15.40
16.00
16.40
17.00
17.40
18.00
18.00
18.40
19.00
19.00
19.40
20.00
20.00
21.00
21.00
22.15
22.00
22.30
00:00
02:00
04.00
06.00

08.25

08.55
09.25

09.55
10.25
10.55
11.25
11.55
12.25

12.55
13.25

13.55 #
14.25

14.55
15.25

15.55
16.25
16.55
17.25
17.55
18.25

18.55
19.25

19.55
20.25

20.55#
21.45
21.55
23.05
22.55
23.25
00.45
02.45
04.45
06.45

Eusko Tren-en neguko
autobus ordutegia

// Zerbitzu
berria, egunero

* Astegunetan 
bakarrik

// Zerbitzu
berria, egunero

3

10

17

24

31

GAZ I GOZO GEZA

Oharrak

ETXEBIZITZA

- Pisua alokatu edo konpartitu nahi nuke.
Nirekin harremanetan jartzeko deitu
647 943 844 telefono zenbakira.

- Etxebizitza salgai kaxkoan. Hiru gela, sala
eta berogailuaz hornitua. Igogailua ere
bada. Tf: 627 377 666.

- Estudio bat edo apartamendu bat aloka-
tuko nuke. Tf: 677 082 305.

- Pisu baten bila nabil Usurbilen, alokai-
ruan hartzeko prest nago. Tf: 617 194
688 (Raul).

- Etxebizitza salgai, eraberritua. Bista onak,
kalefakzioduna. 3 logela, sukaldea,
komona. Garajea, aukeran. 607 404
582 / 639 761 260.

- Alokairuan dagoen etxe baten bila gabil-
tza. 670 532 443. 

- Etxe bat edo lursaila etxe bat eraikitzeko
erosi nahi dut Usurbilen. Tlf: 943
314791.

- Alokairuan dagoen pisua edo apartamen-
dua erosiko nuke. 943 364469.

- Alokairuan dagoen pisu baten bila nabil.
Urgentea da. Telf: 943 366 759.

- Pisu bat saltzen dut. Munalurra 4, 4 A.
Telefonoa: 943 37 10 44. 

SALEROSKETAK / GARAJEAK

- Suzuki Marander 250 CC salgai.
Matrikula, SS-4001-BD. Oso egoera
onean. Telefonoa: 670 328 760. 

- Motoak sartzeko lokala alokatzen da.
Gazteentzako txoko bat alokatzen da.
Telf. 656 759 583.

- Garaje itxia salgai Etxealdian. 943
373185.

- Txaramunton 30 m2 ko garaje itxia pre-
zio onean, 24.821 eurotan. Tel: 666
646 847.

- Galtzaragaina elkartean bi garaje itxi
daude salgai.  943 360 273, Javier.

- Galtzaragainan 200 eta 300 m2-ko bi
lokal alokairuan. Interesatuak juntako
kideengana jo.  

- Galtzaragainan 20 m2-ko garaje itxi bat
salgai. Berritua, oso txukuna. Goiko
pisuan. 678 81 52 77. 

- Eguzkitzan 30 metro karratuko garaje
itxia salgai. 667 583 195 (Maria

Angeles). Deitu eguerditan edo gauez,
bestela utzi mezua.

- Garaje itxiak saltzen ditut, Kale Nagusian.
30 m, 18.000 euro. 15 m, 7.800 euro. 26
m, 9.000 euro. Telefonoa: 656 759 583.

LANPOSTUAK

Lan-eskaerak

- Eskolan laguntzarik behar al duzu? Dei
iezadazu 943 360 754 (Ana).

- Etxeko garbiketa-lanak egiteko prest
nago. Astean hirutan lan egiteko prest.
Goizez, 9:30-12:00ak artean. Tf: 943
36 61 32.

- Lan egin nahi nuke udan, arratsaldeetan.
Umeak edota jende heldua zaintzeko
prest nago. Tf: 657 714 355.

- Neska bat eskaintzen da umeak, etxeko
lanak edo pertsona helduak zaintzeko.
619 844 556 egun osoz.

- Pertsona bat eskaintzen da haurrak  zain-
tzeko gauez. 943 371447 (Belen).

- Umeak zainduko nituzke, arratsaldez bi
orduz. Tf: 647 220 966 (Mari Karmen).

- Lan bila nabil eta etxeko-lanak egingo
nituzke, gauez edo egunez. 620 646
769.

- Taberna batean egingo nuke lan edo an-
tzeko zerbaitetan, Deitu hona: 652 757
495.

- Emakume bat eskaintzen da etxeko lanak
egiteko. 15:00etatik
17:00etara.Astelehen, asteazken eta
ostiraletan.  943 36 57 37. 

Lan-eskaintzak

- Sukaldari, kamarera, tabernari eta garbi-
tzailea behar dugu, jatetxe-taberna berri-
rako. Deitu 15:00-18:00. Tf: 687 078
356.

- Kamarera bat behar dugu asteburuetan
lan egiteko. Telefono zenbakia: 943 36
33 58.

- Langile bat behar dugu tabernan lan egi-
teko, larunbata eta igandetarako.
Interesatuak deitu zenbaki honetara:
943 360 217. 

- Udarregi ikastolan ikasturte berrirako
kirol begiraleak behar dira.  Telefonoak:

943 361 216/ 943 370 645.

- Tabernari  bat  behar  dugu.
Deitu telefono hauetara: 943 360 217 /
649 211 665.

- Tabernari bat behar da Txurrut tabernan
lan egiteko. Deitu  943 36 00 80.

BESTELAKOAK / GALDUTAKOAK

- Erloju bat galdu da, Speedo markakoa.
Zilarrezko korreaduna, urdina, esfera
obalatua. Bordatxotik Muna Lurra
bidean galdu da. Deitu 943 37 07 56.

- Belarritako batzuk galdu dira, urrezkoak,
Optika inguruan. Topatu badituzu deitu
943 36 06 59 telefono zenbakira. 

- Hemezortzi hilabete dituen haur ekuato-
riar batentzat kotxe-sila bat behar dut.
Deitu Mari Karmeni 943 36 12 04 tele-
fono zenbakira. Eskerrik asko aurrez. 

-Ibilgailuarekin eramateko egokituta dago-
en kanping-denda bat saltzen dut.
Kanping-aren osagarri extrak barne.
Deitu honako telefonora: 635 729 637.

- Pelukeria bateko estetika kabina bat alo-
katzen da. 943 36 19 71.

- Etxerako hozkailu txikia salgai, 20 litro
ingurukoa. Berria, merkea. 943
36 55 31.

Txerrimunik ordainetan - Oharrak, 
doaneko zerbitzuak dira.

Gure bulegora etorri edo postaz bidali 
aipatu nahi duzuna. 

Posta helbidea:
Noaua! Kultur Elkartea - Borda Berri, 3

Eguzkitzaldea  20170 Usurbil 

E-posta:
noaua.k.e@euskalnet.net

Txerrimunik ordainetan

JAIOTZAK

- Unai, Paula eta Asier

Sevillano El Kadi
2003-IX-17. Usurbil.

INGO AL DEU?

Mal De Ojo taldea
Donostian sortu zen

1993 urtean,  ondo pasatu eta
pasarazteko helburuarekin.
Flamenkoaren adarrik alaiena
hartu eta euskaraz abesteari uko
egin gabe, rumba eta erritmo
beroak ederki landu dituzte. 

Hamar urte hauetan areto, plaza-
eta agertoki ugari bizitu dituzte
euren erritmo martxoso eta geldie-
zinekin. Ibilbide honetan bost

disko kalera-
tu dituzte eta
i r a i l e a n
Mestijaia ize-
nekoarekin
datoz, orain-
goan Gaztelupeko Hotsakek esku-
tik. 14 kantu biltzen ditu CD
honek -gehienak euskaraz-, eta
ohizko rumba, tango, son eta erri-
tmo beroez gain bertsolariekin
esperimentu bat eta pista multime-
dia ere jasotzen dira. 

Agenda Musikaren txokoa

Egin kontu

Rumbak euskaraz?
zergatik ez

AGINAGAKO FESTAK
URRIAK 3 -  ostirala
19:00.- Jaiei hasiera herri poteoaz.                           
23.00.- Kontzertua: Susmo, Eraso, Sen, Sophrosyne.

URRIAK 4 -  larunbata SAN PRAIXKU EGUNA
11:00.- Meza Nagusia. Ondoren, Zaharren hamaiketa-
koa Aginaga Sagardotegian, bi bertsolarik alaitua.
16:00.- XXIII. Mus Txapelketa. 19:00.- Bertsolariak:
Mañukorta, Oihane Enbeita, Jexuxmari Irazu eta Sustrai
Kolina. Gai-jartzailea: Iñaki Agirresarobe. 20:00.- Sardin
eta sagardo dastaketa. 00:00.- Dantzaldia Akelarre talde-
arekin. Ondoren, Zezen mekanikoa.

URRIAK 5 -  igandea
07:00.- Xexenketak. 09:00.- Plater tiraketa, herrialde
mailako txapelketa. 12:00.- XXI. Toka Txapelketa.
17:00.- Pilotako finalak.

Bizkarreko minari
buruzko hitzaldia

Aurreko alean
aipatu genuen

bezala, hilaren 29an
Ion Iza doktoreak
bizkarreko minari
buruzko hitzaldi
interesgarri bat eskai-
niko du.

Kutxarekin batera,
Usurbilgo Udalak bi hitzaldi
antolatu ditu udazken honetara-
ko. Hasteko, Ion Iza doktoreak
bisitatuko gaitu, irailaren 29an,
astelehenez. 18:30etatik aurrera,

“Bizkarreko mina, ba
al da betirako konpon-
biderik?” izeneko
hitzaldia eskainiko du
Kale Nagusia 4ko loka-
lean (Euskal Txokoak-
en egoitzan).

Eta urrian, Jesus
Insausti doktorea hur-
bilduko da hitzaldi

interesgarri bat ematera. Urriaren
21an, 19:30etan, “Gehiegi jateak
sor ditzakeen osasun-arazoak”
aztertuko ditu. Hau ere, Kale
Nagusia 4ko lokalean izango da. 

Soluzioa

IRAILAK 27 -  larunbata
10:00.- UHLen Herri Batzarra. Epaitegi atzeko lokalean. 
19:30.- Gudari Eguna dela eta, manifestazioa eta ondo-
ren ekitaldi berezia, Nazkas-en 20 urteurrenean.
19:30etan Aitzagan. 

IRAILAK 28 -  igandea
- Adarrara mendi martxa. 11:00etan Besabian, 12:00etan
omenaldia. Usurbildik joateko 10:30etan Aitzaga aurrean.

- Usurbil-Ernio mendi martxa. 07:30etan, frontoi atzean.
Antolatzailea: Andatza mendi elkartea.

IRAILAK 29 -  astelehena
19:30.- Bizkarreko minari buruzko hitzaldia. Hizlaria:
Ion Iza. Kale Nagusia 4ko lokalean.

%% 943 37 26 79 %% 36 51 25

E R R A Z K I NE R R A Z K I N
IGELTSERITZAIGELTSERITZA

JOSE AIZPURUA UNANUE
Igeltseritza eta pintura

Muna Lurra, 20 - 1.B
USURBIL
Tel.: 943 36 37 67

Pintore kalea, 1 - 3.A
LASARTE-ORIA
Tel.: 36 17 83

JOSUE 
ARANZAZISTROKI

J u a n  J o s e  e n e a ,  6

K a l e z a r
943 36 05 50- 606 37

IIGGEELLTTSSEERRIITTZZAAIIGGEELLTTSSEERRIITTZZAA

AARROOZZTTEEGGIIAAKKAARROOZZTTEEGGIIAAKK

EELLEEKKTTRRIIZZIITTAATTEEAAEELLEEKKTTRRIIZZIITTAATTEEAA

EESSKKAAIIOOLLAAKKEESSKKAAIIOOLLAAKK

Erdiko kalea, 12
Telf: 943 36 56 65- 
616 92 60 25

JOSE ANTONIO JOSE ANTONIO 

E L O R Z AE L O R Z A
Galtzaragaina 2-2B
Telf 943 37 34 70

Mugikorra: 649 435475
649 435476

Telf: 943 363370 - 943 361439

. Pikor pintura eta gotele lanak

. Papereztatze- lanak

. Pintura-lanak orohar

Mobila: 629 46 09 66

PPIINNTTUURRAAKKPPIINNTTUURRAAKK

R A M O N  B A R-

Ig e l t s e r i t z a  e t a  p i n -

88 Enpapelaketak eta pinturak
orokorrean

88 Lurzorak jartzen dira 
Telf: 943 36 60 19- 36 34 60

GGiiddaa hhoonneettaann aazzaalldduu
nnaahhii bbaadduuzzuu,, ddeeiittuu 

994433 336600332211 tteelleeffoonnoorraa

urki-mitxe@euskalnet.net

ii tt uu rr gg ii nn tt zz aaii tt uu rr gg ii nn tt zz aa

- Bainuko altzariak
- Era guztietako
manparak

Telf; 943 36 46 37

PPPP OOOO RRRR TTTT UUUU LLLL AAAA RRRR RRRR UUUU MMMM EEEE

JOSEBA JOSEBA 
ARANGURENARANGUREN
%% 943 83 00 72943 83 00 72

659 88 39 12659 88 39 12

IÑAKIIÑAKI
LATAILLADELATAILLADE

Iturgintza, gas, berogintza,
klimatizazio instalakuntzak
eta 

BB EE RR EE ZZ II AA RR TTUUAABB EE RR EE ZZ II AA RR TT UUAA
Egurra eta egurra-Egurra eta egurra-

aluminiozko LEIHOAKaluminiozko LEIHOAK
eta ESKAILERAKeta ESKAILERAK

Aginaga         Telf: 943 37 15 71

Ugarte, 4 Kalezar

Telf eta faxa: 943 37 12 21

JOXE MARIJOXE MARI
IKUTZAIKUTZA

BARRENETXE
SALSAMENDI ARREGI,

- Ateak
-

Mahaiak
-

Zubieta,    Telf/Fax: 943 36
26 64

Telf: 605 70 25 17 / 656 75 30 63Telf: 605 70 25 17 /656 75
30 63
Arrantzale kalea, 8 - 2.ezk

Mobila: 609 88 80 21

GORKA URRUZOLA

Tf. 943 37 64 15  Fax. 943 36 05 10


